
 
ᐱᓕᕆᐊᕐᒧᑦ ᑐᒃᓯᕋᐅᑕᐅᔫᑉ ᖃᓄᐃᑦᑑᓂᖓ 

 

ᔫᓂ 2014-ᒥᑦ, Aura Silver-ᑯᑦ ᐊᑎᓕᐅᓚᐅᖅᑐᑦ ᐊᑐᖔᕐᓂᕐᒧᑦ ᐊᖏᖃᑎᒌᒍᑎᒥᒃ ᐊᒡᓃᑯᒃᑯᓐᓄᑦ 

ᐱᒋᐊᖅᑎᒃᑲᓐᓂᕐᓂᕐᒧᑦ ᐃᑰᑕᐃᓂᖅ Greyhound Property-ᖓᓐᓂᑦ.  ᐊᑐᖔᕐᓂᕐᒧᑦ ᐊᖏᖃᑎᒌᒍᑎ 

ᐊᒡᓃᑯᒃᑯᓐᓂᑦ ᐃᕐᓂᐅᕆᔭᐅᔪᓂᒃ ᑮᓇᐅᔭᖅᑖᖅᑎᑦᑎᖃᑦᑕᕐᓂᐊᖅᑐᑦ ᐱᓕᕆᐊᕐᒥᑦ.  Greyhound Property-

ᑯᑦ ᐃᓂᐅᔪᒦᑦᑐᖅ 40-50 ᑭᓛᒥᑕ ᐅᐊᖕᓇᖅᐸᓯᖓᓂᑦ ᐱᖓᖕᓇᖅᐸᓯᖓᓂᑦ ᖃᒪᓂᑦᑐᐊᕐᒥᑦ ᐅᖓᓯᒃᑎᒍᔪᖅ 

ᐊᒻᒪᓗ ᐊᒃᑐᐊᓂᖃᖅᖢᓂ ᐊᐳᖅᑎᓐᓈᖅᑐᒧᑦ ᐊᑉᖁᑎᒧᑦ.  

 

ᑖᒻᓇ ᑐᒃᓯᕋᐅᑕᐅᔪᖅ ᓄᑖᙳᖅᑎᓐᓂᕐᒧᑦ ᐃᒪᕐᒧᑦ ᓚᐃᓴᓐᓯ 2BE-GRE1416 ᐱᔪᖕᓇᖅᑎᑕᐅᓚᐅᖅᑐᖅ 

ᓄᓇᕗᒻᒥ ᐃᒪᓕᕆᔨᒃᑯᓐᓄᑦ ᐊᒻᒪᓗ ᐃᓱᓕᓐᓂᐊᖅᖢᓂ ᔪᓚᐃ 2016-ᒥᑦ.  ᐱᓕᕆᐊᖑᓗᐊᖑᓂᐊᖅᑐᖅ 

ᓯᑎᔪᓂᒃ ᐅᔭᖅᑲᓂᒃ ᐃᑰᑕᐃᓂᕐᒧᑦ ᑭᓯᐊᓂ ᕿᓂᖅᓴᐃᓂᖅ ᐊᒻᒪᓗ ᓄᓇᐅᑉ ᖃᓄᐃᖓᓂᕆᔭᖓᓂᒃ 

ᖃᐅᔨᓴᐃᓂᖅᑕᖃᕈᖕᓇᖅᖢᓂ.  ᐱᓕᕆᔩᑦ ᕿᓂᖅᓴᐃᓂᕐᒧᑦ Greyhound property-ᑯᓐᓄᑦ 

ᐊᐳᖅᑎᓐᓈᖅᑐᒦᓐᓂᐊᖅᑐᑦ ᐊᒻᒪᓗ ᐊᒡᔭᖅᑕᐅᖃᑦᑕᕐᓗᑎᒃ ᖁᓕᒥᒎᓕᒃᑯᓗᐊᖅ ᐊᐅᔭᒃᑯᑦ.  

ᓄᓇᓕᐊᓛᖅᑕᖃᔾᔮᖏᑦᑐᖅ.  ᐱᓕᕆᐊᓗᒃᑖᑦ ᐱᓕᕆᐊᖑᓂᐊᖅᑐᑦ ᐊᒡᓃᑯᒃᑯᑦ ᐱᓕᕆᔨᖏᓐᓄᑦ ᐊᒻᒪᓗ 

ᐃᑰᑕᐃᓂᕐᒧᑦ ᑳᓐᑐᕌᒃᖃᖅᑐᓄᑦ. 

 

ᐱᔾᔪᑎᖃᖅᑐᖅ Aura Silver-ᑯᓐᓂᑦ 

Aura Silver Resources Inc.-ᑯᑦ ᒪᒃᑯᖕᓂᖅᓴᐅᔪᑦ ᕿᓂᖅᓴᐃᔨᐅᑉᓗᑎᒃ ᐱᐅᔪᓂᒃ ᓴᕕᕋᔭᖕᓂᑦ ᓄᓇᕗᒻᒥᑦ.  

ᑲᒻᐸᓂᐅᔪᖅ ᑎᑎᕋᖅᑕᐅᓯᒪᔪᖅ Venture Exchange-ᑯᓐᓂᑦ AUU:TSX-ᑎᑐᑦ.  Aura Silver-ᑯᑦ ᓄᓇᕗᒻᒥᑦ 

ᓇᓗᓇᐃᒃᑯᑕᖓᑦ ᐊᑎᓕᐅᖅᑕᐅᓯᒪᓂᕐᒧᑦ ᐃᓚᒋᔭᐅᑲᓐᓂᖅᑐᑦ ᑯᐊᐳᕇᓴᐅᓂᕐᒧᑦ (ET8722)-ᖑᔪᖅ ᐊᒻᒪᓗ 

ᕿᓂᖅᓴᐃᓂᕐᒧᑦ ᓚᐃᓴᓐᓯᖓᑦᑕ ᓈᓴᐅᑎᖓ N33560-ᖑᔪᖅ.  

 

ᐱᔾᔪᑎᖃᖅᑐᖅ ᐊᒡᓃᑯ ᐄᒍᒃᑯᓐᓂᑦ 

ᐊᒡᓃᑯᒃᑯᑦ ᐊᐅᓛᖅᑎᓯᒪᔭᖓᑦ 100%-ᒥᑦ ᓇᖕᒥᓂᕆᔭᐅᔪᖅ ᐊᐳᖅᑎᓐᓈᖅᑐᒥᑦ ᐅᒃᑯᐃᖓᔪᖅ ᒪᓂᕋᕐᒥᑦ 

ᒎᓗᒥᒃ ᐅᔭᕋᖕᓂᐊᕐᕕᒃ 110 ᑭᓛᒥᑕᐅᑉ ᖃᓂᖓᓂᑦ ᐊᑉᖁᑎᒃᑯ ᖃᒪᓂᑦᑐᐊᕐᒥᑦ, ᖃᓂᓛᖅ ᓄᓇᓕᒃ 

ᑕᐃᒪᙵᓂᑦ 2010-ᒥᑦ.  ᐊᐳᖅᑎᓐᓈᖅᑐᒃᑯᑦ ᐊᑐᖃᑦᑕᖅᑐᑦ ᐊᕐᕌᒍᑕᒫᑦ, ᐃᒃᑮᕐᓇᕈᖕᓃᖅᑎᓪᓗᒍ ᓯᑲᐅᒥᒃ 

ᑕᓯᕐᔪᐊᕐᒥᑦ ᖃᒪᓂᑦᑐᐊᕐᒧᑦ ᐊᒡᔭᖅᑐᐃᓂᕐᒧᑦ ᐊᖏᔪᓂᒃ ᐱᖁᑎᓂᒃ ᐊᒻᒪᓗ ᓄᓇᒃᑰᕈᑎᕐᔪᐊᓂᒃ.  

ᐅᑭᓗᐅᒃᑖᖅ ᐊᑉᖁᑎᑯᑦ ᖃᒪᓂᑦᑐᐊᕐᒥᑦ ᐃᓂᐅᔪᒧᑦ. 

  

ᐃᓂᐅᔪᒥᑦ ᒥᑦᑕᕐᕕᖕᒥᑦ ᐊᑐᖃᑦᑕᖅᑐᑦ ᐊᒡᔭᖅᑐᐃᓂᕐᒧᑦ ᓂᕿᓂᒃ ᐊᒻᒪᓗ ᐱᖁᑎᓂᒃ ᐱᓕᕆᔨᖏᓐᓂᒡᓗ, 

ᐱᓕᕆᔨᐅᔪᑦ ᑎᖕᒥᓲᒃᑯᑦ ᑎᑭᑎᑕᐅᖃᑦᑕᖅᖢᑎᒃ ᐊᐅᓪᓚᖃᑦᑕᖅᖢᑎᒡᓗ. 

 


